
З А П И С Н И К 
од 12- тата редовна седница на Советот на Општина Валандово 

одржана на 04.08.2026 година 
 
           Седницата се одржа во салата за седници на Советот на Општина Валандово со 
почеток во 14.оо часот. Со седницата претседаваше Претседателот на Советот на 
Општина  Валандово, Марија Чурлинова. 
           На седницата присутни беа 14 членови на Советот на Општината, градоначалникот и 
претставници од општинската администрација. 
             Отсутен беше советникот Мартин Мишков. 
             Седницата  се снимаше од  Општина Валандово и се емитуваше во живо. 
             Претседателката  на  Советот  Марија Чурлинова за  12-тата редовна седница  го 
предложи следниот:  
Д Н Е В Е Н   Р Е Д: 
 

1. Квартален извештај за извршување на Буџетот на Општина Валандово за 
извештајниот период (кумулативно) за квартал 01.01.2026 година до 30.06.2026 
година; 

2. Предлог – Одлука за измена на распоредот на средствата во Буџетот на Општина 
Валандово за 2026 година;  

3. Предлог – Одлука за сопствено учество во реализација на Проект „Изградба на 
детска градинка во Општина Валандово“; 

4. Предлог – Одлука за измена на Одлуката за сопствено учество во реализација на 
Проект „Реконструкција на пристапна улица, паркинг и парк во Валандово“.  

5. Годишен извештај за работата на ООУ „Јосип Броз Тито” Валандово за учебната 
2025/2026 година;  

6. Годишна Програма за работа на ООУ „Јосип Броз Тито” Валандово за учебната 
2026/2027 година;  

7. Годишен извештај за работата на ООУ „Страшо Пинџур” с.Јосифово, Валандово 
за учебната 2025/2026 година; 

8. Годишна Програма за работа на ООУ „Страшо Пинџур” с.Јосифово, Валандово за 
учебната 2026/2027 година;  

 
9. Предлог – Решение за именување на претставник на Општина Валандово во 

Училишниот одбор на ООУ „Страшо Пинџур“ с.Јосифово, Валандово; 
10. Предлог – Решение за именување на членови на Управниот одбор на ЈП 

„Комунален сервис“ Валандово; 
11. Предлог – Решение за именување на член на Надзорниот одбор за вршење 

контрола на материјално-финансиското работење на ЈП „Комунален сервис“ 
Валандово; 

12. Предлог – Одлука за давање закуп на недвижна ствар сопственост на Општина 
Валандово на КП.бр.1353 КО Брајковци; 

13. Предлог – Одлука за продажба на недвижна ствар сопственост на Општина 
Валандово на КП.бр.515/4 КО Раброво; 



14. Предлог – Програма за дополнување на Програмата за урбанистичко планирање 
на Општина Валандово за 2026 година; 

15. Предлог – Одлука за измена и дополнување на Одлука за определување 
централни основни училишта на подрачјето на Општина Валандово; 

16. Предлог – Одлука за прифаќање на донација - столчиња за трибини на 
фудбалските игралишта на територијата на Општина Валандово од Фудбалската 
Федерација на Македонија; 

17. Предлог – Одлука за продолжување на работното време на угостителските 
објекти на подрачјето на населено место Јосифово, Општина Валандово; 

18. Информацијата за јавната безбедност и безбедност на сообраќајот на 
подрачјето на Општина Валандово во првите шест месеци од 2026 година; 

19. Предлог – Одлука зa одобрување на финансиска поддршка на КУД „Гоце 
Делчев“ Валандово;  

20. Предлог – Одлука зa одобрување финансиска поддршка на Културно уметничко 
друштво „БАХАР” Чалакли, Валандово за реализација на програмски активности 
и учество на Меѓународен фолклорен фестивал;  

21. Предлог – Одлука зa одобрување финансиска поддршка на КФМ „ПРОЕКТ ” 
с.Јосифово, Валандово за настап во групната фаза од УЕФА Футсал Лигата на 
шампионите;  

22. Предлог – Одлука за одобрување финансиски средства на Фудбалскиот клуб 
„Победа” Валандово за реализација на тековните активности во претстојната 
натпреварувачката сезона;  

23. Предлог – Одлука за одобрување финансиски средства на Фудбалскиот клуб 
„Ударник” Пирава за реализација на тековните активности во претстојната 
натпреварувачката сезона;  

24. Предлог – Одлука за одобрување финансиска помош за лекување на Душан 
Готиќ од с.Марвинци, Општина Валандово. 

 
             Беше отворена расправа  по предложениот дневен ред. 
 Процедурално за збор се јави Надица Недиќ.Таа рече дека сака да ја запознае 
јавноста дека опозицијата има поднесено писмено барање во кое се бара на седницата да 
бидат присутни директорите на детската градинка Калинка и на ЈП Комунален сервис да 
дадат одговор на граѓаните за актуелните случувања околу водата како јавен интерес и 
случајот  во градинката во Брајковци. Се бараше да се достави документација за 
состојбата, но не е добиено ништо. Ниту е доставено ништо, ниту е оправдано нивното 
отсуство. 
                Претседателката на Советот Марија Чурлинова одговори дека до неа нема 
доставено никакво барање, но ако е доставено барање, сигурно писмено ќе се добие 
писмен одговор во рамките на законскиот рок. 
Надица Недиќ одговори дека барањето е примено во архива, заверно со приемен печат и 
истато требало да биде проследено. Рече дека се работи за јавен интерес и не е лошо 
директорите да бидат присутни и да дадат одговор пред граѓаните. Доставено е и барање 
и до Центарот за јавно здравје и од нив сеуште нема одговор и праша дали надлежните 
не се загрижени за здрвјето на граѓаните. 



 Претседателката на Советот Марија Чурлинова во контекст на ова го спомна 
случајот кога пред две години во Пирава, наместо хлор во резервоарот се ставило бензин 
и зошто не покажале загриженост, туку загриженоста е селектирана само тогаш кога тие 
не се на власт. Побара тоа да го потврди и советникот Крсте Тодоров кој истао така е од  
Пирава. Ниту тогаш некој се јавил да праша кој ставил бензин наместо хлор, ниту имало 
некакво известување до граѓаните за да не се користи водата. Резервоарот трипати се 
празнел додека се исчисти, но никој не поднел одговорност. 
 Надица Недиќ само додаде дека можело да се одговори дека директорите не се 
известени и тоа ќе било доволно за сега. 
 Ерсан Фетиков се јави за збор. Рече дека и претходно се соочиле со иста состојба 
кога директорот не саклал да даде одговор на некои прашања и тоа не е во ред. И 
барањето доставени до нив не сакале да го архивираат.  

Градоначалникот  рече дека  во претходните 8 години од  мандатот на претходната 
власт, од законската обврска за 16 анализи на вода, биле направени само 2. Во општината 
има 9 водоводи, а само еден хлоринатор и водата се хлорира рачно во 21 век. Сега се 
набавуваат хлоринатори. Како се знаело тогаш дали водата има арсен или не кога не се 
правеле задолжителните анализи. Рече дека само вака се руши системот со создавање 
паника меѓу лугето. 

Ерсан Фетиков се јави за реплика. Рече дека сега се дискутира политички. Кога 
водата е загадена, загадена е за сите. Ако има дитектори кои се виновни, треба да се 
побара отчет од нив. Знаеме дека има соопштение до граѓаните дека водата е исправна, 
но некои од нив се плашат  и затоа ние како Совет имаме право да побараме податоци. 

Надица Недиќ се јави со реплика и рече дека во минатото доколку некој грешел 
треба да се побара одговорност од него, тие никого нема бранат. И додаде дека тоа што 
се појавило зголемено о количество на арсен, не е ништо чудно, но проблемот е во тоа , 
кога се известени граѓаните дека водата не е за пиење. 

Крсте Тодоров се јави за реплика и рече дека точно е тоа дека водата во Пирава 
мирисала на бензин, но кој и  дали некој ставили бензин, никогаш не се потвдило.  
Претседателката на Советот Марија Чурлинова рече дека не е во ред да не се признае тоа 
што се случило. 

Крсте Тодоров додаде дека нема докази и дека тие не се обвинителство да ги 
бараат. 
   Никој друг не се јави со предлог за изменување и дополнување на предложениот 
дневен ред и истиот  беше ставен  на гласање и со 14 гласа ЗА  беше усвоен. 
 ТОЧКА 1  
           По Квартален извештај за извршување на Буџетот на Општина Валандово за 
извештајниот период (кумулативно) за квартал 01.01.2026 година до 30.06.2026 година 
образложение имаше претставник од администрацијата  на Општина Валандово   
Славица Тајтаева, вработена во одделението за финансии.  

Никој не се јави за збор и истиот беше ставен на гласање и со 7 гласа ЗА и 7 
ВОЗДРЖАНИ не беше изгласан 
 ТОЧКА 2 



             По Предлог – Одлука за измена на распоредот на средствата во Буџетот на 
Општина Валандово за 2026 година немаше пријавено за дискусија па истата беше 
ставена на гласање и изгласана со 14 гласа ЗА. 
             ТОЧКА 3 
             По Предлог – Одлука за сопствено учество во реализација на Проект „Изградба на 
детска градинка во Пирава, Општина Валандово“немаше пријавено за дискусија па истата 
беше ставена на гласање и изгласана со 14 гласа ЗА. 
             ТОЧКА 4 
             По Предлог – Одлука за измена на Одлуката за сопствено учество во реализација 
на Проект „Реконструкција на пристапна улица, паркинг и парк во Валандово“ се даде 
образложение дека се работи за измена на првобитниот износ 0д 20 829 денари во 307 
000  денари поради непредвидени работи кои произлегле надвор од првобитната 
предмер пресметка. 
            Немаше пријавено за дискусија, па точката беше ставена на гласање и изгласана со   
14 гласа ЗА. 
            ТОЧКА 5 
          По Годишниот Извештај за работата на ООУ „Јосип Броз Тито” Валандово  за  
учебната 2025/2026 година образложение имаше директорката на училиштето Маргарета 
Зајкова. 
               Немаше пријавено за дискусија, па точката беше ставена на гласање и изгласана 
со   14 гласа ЗА. 
               ТОЧКА 6 
            По Годишната  Програма за работа на ООУ „Јосип Броз Тито” Валандово за учебната 
2026/2027 година повторно образложение имаше директорката на училиштето Маргарета 
Зајкова. 
           Беше отворена расправа.  
            За збор се јави Ерсан Фетиков.Тој се осфрна на проблемот кј се наметна од тоа што 
училиштето од оваа учебна година не сака да им обезбеди превоз на децата од другите 
општини кои сакат да учат на мајчин јазик во с.Чалакли, бидејќи во нивните општини нема 
училиште на турски наставен јазик од 6-9 одделение. Конкртно се однесува за учениците 
од с. Дорломбос кое населено место припаѓа на Струмица.  
            Градоначалникот даде појаснување. Рече дека сите директори кои досега им 
обезбедувале превоз го прекршувале законот и исплаќале средства незаконски. Исто така 
и во средно образование. Тој рече дека може да се појават и деца кои сакат да учат на 
турски мајчин јазик и од многу други општини кои се повеќе оддалечени и дали тоа ние 
можеме да си го дозволиме.  Рече дека ќе се побара мислење од МОН за разрежување на 
проблемот.Советот не може да донесе противзаконска одлука  и директорите да ги 
принудуваме да го кршат законот. 
           Ерсан Фетиков рече дека се согласува со тоа дека постои законска пречка, но тоа е 
најблиско училиште на турски наставен јазик. 
Немаше  други пријавено за дискусија, па точката беше ставена на гласање и изгласана со   
14 гласа ЗА. 
           ТОЧКА 7 



             По Годишниот Извештај за работата на ООУ „Страшо Пинџур” с.Јосифово, 
Валандово за учебната 2025/2026 година  во отсуство на директорот образложение 
имаше секретарот на училиштето Милош Кецојевиќ. 
                 Немаше пријавено за дискусија, па точката беше ставена на гласање и изгласана 
со   13 гласа ЗА, 0 ПРОТИВ и 0 ВОЗДРЖАНИ. 

ТОЧКА 8 
             По Годишната Програма за работа на ООУ „Страшо Пинџур” с.Јосифово, Валандово 
за учебната 2026/2027 година  повторно образложение имаше Милош Кецојевиќ. 
Немаше пријавено за дискусија, па точката беше ставена на гласање и изгласана со   13 
гласа ЗА, 0 ПРОТИВ и 0 ВОЗДРЖАНИ. 

ТОЧКА 9 
По Предлог – Решение за именување на претставник на Општина Валандово во 
Училишниот одбор на ООУ „Страшо Пинџур“ с.Јосифово, Валандово од Комисијата за 
мандатни прашања  беше предложен Митко Анастасовски. 

            Беше отворена расправа.  
            Немаше пријавено за дискусија, па точката беше ставена на гласање и изгласана со 
11 гласа ЗА, 0 ПРОТИВ и 2 ВОЗДРЖАНИ. 

ТОЧКА 10 
             По Предлог – Решение за именување на членови на Управниот одбор на ЈП 
„Комунален сервис“ Валандово; беше пренесено дека Валандово од Комисијата за 
мандатни прашања  дека за членови на УО се избрани  Драган Чочков и Пепита Маркова. 
            Беше отворена расправа.  
 Немаше пријавено за дискусија, па точката беше ставена на гласање и изгласана со 
13 гласа ЗА, 0 ПРОТИВ и 0 ВОЗДРЖАНИ. 

ТОЧКА 11 
 По Предлог – Решение за именување на член на Надзорниот одбор за вршење 

контрола на материјално-финансиското работење на ЈП „Комунален сервис“ Валандово  
беше пренесено дека Валандово од Комисијата за мандатни прашања  дека за член на 
НО е избрана  Катерина Беловинова. 

            Беше отворена расправа.  
           Немаше пријавено за дискусија, па точката беше ставена на гласање и изгласана со 
13 гласа ЗА, 0 ПРОТИВ и 0 ВОЗДРЖАНИ. 

ТОЧКА 12 
            По Предлог – Одлука за давање закуп на недвижна ствар сопственост на Општина 
Валандово на КП.бр.1353 КО Брајковци немаше пријавено за дискусија и беше ставена на 
гласање и изгласана со 13 гласа ЗА, 0 ПРОТИВ и 0 ВОЗДРЖАНИ. 
 ТОЧКА 13 
             По Предлог – Одлука за продажба на недвижна ствар сопственост на Општина 
Валандово на КП.бр.515/4 КО Раброво немаше пријавено за дискусија и беше ставена на 
гласање и изгласана со 12 гласа ЗА, 1 ПРОТИВ и 0 ВОЗДРЖАНИ. 
 ТОЧКА 14 
             По Предлог – Програма за дополнување на Програмата за урбанистичко 
планирање на Општина Валандово за 2026 година за збор се јави Ерсан Фетиков. Рече 
дека побарал образложение  и имал забелешка за с. Казандол, каде што поголемиот дел 



од селото се води како пасиштеИнспекторатот за земјоделие на некои граѓани им издал 
дозвола за градење на штала, а во нивна близина на 100 метри има бунар за вода на  
водоводот. Рече дека тоа не е дозволиво и Општината да стапи во контакт со 
министерството за земјоделие и да се разреши ова.  

Градоначалникот даде појаснување дека тоа се случува и во други населени места 
каде што има дивоградби . се работи за неусогласеност меѓу институциите Рече дека 
треба да се информира Институтот за пасишта каде може да се дава дозвола за трла. 
Ерсан Фетиков се јави за реплика и рече дека трлата се над бунарот за вода и кога има 
обилни врнежи, водата од нив , прелева во бунарот и граѓаните пијат загадена вода. 
               Немаше пријавено за дискусија и беше ставена на гласање и изгласана со 13 гласа 
ЗА, 0 ПРОТИВ и 0 ВОЗДРЖАНИ. 
              ТОЧКА 15 
             По Предлог – Одлука за измена и дополнување на Одлука за определување 
централни основни училишта на подрачјето на Општина Валандово немаше пријавено за 
дискусија и беше ставена на гласање и изгласана со 11 гласа ЗА, 0 ПРОТИВ и 0 
ВОЗДРЖАНИ. 
             ТОЧКА 16 
             По Предлог – Одлука за прифаќање на донација - столчиња за трибини на 
фудбалскит е игралишта на територијата на Општина Валандово од Фудбалската 
Федерација на Македонија немаше пријавено за дискусија и беше ставена на гласање и 
изгласана со 12 гласа ЗА, 0 ПРОТИВ и 0 ВОЗДРЖАНИ. 
            ТОЧКА 17 
             По Предлог – Одлука за продолжување на работното време на угостителските 
објекти на подрачјето на населено место Јосифово, Општина Валандово немаше 
пријавено за дискусија и беше ставена на гласање и изгласана со 12 гласа ЗА, 0 ПРОТИВ и 
0 ВОЗДРЖАНИ. 
            ТОЧКА 18 
           По Информацијата за јавната безбедност и безбедност на сообраќајот на подрачјето 
на Општина Валандово во првите шест месеци од 2026 година немаше пријавено за 
дискусија и беше ставена на гласање и изгласана со 12 гласа ЗА, 0 ПРОТИВ и 0 
ВОЗДРЖАНИ. 
           ТОЧКА 19  
           По Предлог – Одлука зa одобрување на финансиска поддршка на КУД „Гоце Делчев“ 
Валандово во износ од 105 000 денари немаше пријавено за дискусија и беше ставена на 
гласање и изгласана со 12 гласа ЗА, 0 ПРОТИВ и 0 ВОЗДРЖАНИ. 
            ТОЧКА 20 
           По Предлог – Одлука зa одобрување финансиска поддршка на Културно уметничко 
друштво „БАХАР” Чалакли, Валандово за реализација на програмски активности и учество 
на Меѓународен фолклорен фестивал во износ од 111 000 денари немаше пријавено за 
дискусија и беше ставена на гласање и изгласана со 12 гласа ЗА, 0 ПРОТИВ и 0 
ВОЗДРЖАНИ. 
             ТОЧКА 21 
            По Предлог – Одлука зa одобрување финансиска поддршка на КФМ „ПРОЕКТ ” 
с.Јосифово, Валандово за настап во групната фаза од УЕФА Футсал Лигата на шампионите; 



во износ од 200 000 денари немаше пријавено за дискусија и беше ставена на гласање и 
изгласана со 12 гласа ЗА, 0 ПРОТИВ и 0 ВОЗДРЖАНИ. 
            ТОЧКА 22 
            По Предлог – Одлука за одобрување финансиски средства на Фудбалскиот клуб 
„Победа” Валандово за реализација на тековните активности во претстојната 
натпреварувачката сезона во износ од 350 000 денари немаше пријавено за дискусија и 
беше ставена на гласање и изгласана со 12 гласа ЗА, 0 ПРОТИВ и 0 ВОЗДРЖАНИ. 
            ТОЧКА 23 
           По Предлог – Одлука за одобрување финансиски средства на Фудбалскиот клуб 
„Ударник” Пирава за реализација на тековните активности во претстојната 
натпреварувачката сезона во износ од 350 000 денари немаше пријавено за дискусија и 
беше ставена на гласање и изгласана со 11 гласа ЗА, 0 ПРОТИВ и 0 ВОЗДРЖАНИ.Еден 
советник се иззема од гласање. 
           ТОЧКА 24 
          По Предлог – Одлука за одобрување финансиска помош за лекување на Душан Готиќ 
од с.Марвинци, Општина Валандово. во износ од 60 000 денари немаше пријавено за 
дискусија и беше ставена на гласање и изгласана со 12 гласа ЗА, 0 ПРОТИВ и 0 
ВОЗДРЖАНИ. 
 
 
                             СОВЕТНИЧКИ ПРАШАЊА 
        Денис Караелмазов 
         1.Избирачките одбори сеуште не се исплатени. Рече дека тие го потсетуваат него, 
потсетува и тој. 
           Градоначалникот одговори дека е доставено барање до Владата за да одобри 
средства за избирачките органи бидејќи од изборите веќе  поминаа 9 месеци. Доколку се 
добие негативен одговор, ќе се бара друг начин, можеби парцијално ќе се исплаќа. 
Износот е 4 200 000 денари. Блокираните општини добија средства од Владата, Општина 
Валандово не е блокирана , но исто како да е блокирана. 
 
 Надица Недиќ 
            1.За детската градинка во с. Брајковци поднесовме барање до Центарот за јавно 
здравје Струмица и не добивме  никаков одговор. Бараме информација за што точно се 
работи. 
 
 Градоначалникот појасни дека нема целосен одговор и сеуште се испитуваат 
околностите. Добро е дека што и да било, поминало.Градинката беше затворена, но по 
сите превземени мерки сега  има   дозвола за работа. Но, бројот на деца е многу мал и тие 
сега се носат во градинката во Валандово. Рече дека едно невнимание може да направи 
несакани состојби. Може да беше труење, може вирус, но сеуште нема официјален 
одговор. Кога ќе има, јавноста ќе биде запознаена. 
 
2. За хронологијата на настани за случајот со водата. Најпрво на 02.07.2026 година се зема 
примерок и се добива извештај за зголемено количество на арсен на 17.07.2026 година, а 



известување догражаните се дава на 22.07.2026 година. На 22.07 повторно се зема нова 
мостра  од лице, вработено во ЈП Комунален сервис и резултатите се добиваат на 
24.07.2026година. Во регулативата стои дека секое нестручно земање на мостри не дава 
точни резултати. Таа рече дека бара хронолошки да се даде одговор. 

Градоначалникот рече дека очекувал вакво прашање. Кога во претходните  години 
од   законската обврска за 16 анализи на вода, биле направени само 2.  Каква била и дали 
во водата имало арсен или не се знае бидејќи  не се правеле задолжителните анализи.   

Надица Недиќ рече дека доколку имало пропусти од претходните директори треба 
да се побара одговорност од нив. 
 

Претсдетелката на Советот Марија Чурлинова рече дека на наредната седница на 
Совет ќе биде присутен директорот на ЈП Комунален сервис и од него ќе се побара да 
даде Извештај за последните 5 години за да се бара одговорност од сите . 

Надица Недиќ рече дека и тие се согласуваат сио тоа и ќе потпишат и писмено. 
  
           Крсте Тодоров 
 1.Што точно е пронајдено во водата во Пирава и дали веќе денес со новата анализа има и 
ново известување. Граѓаните треба да знаат да бидат известени, а не само така наеднаш 
за празникот водата се забранува. 

Градоначалникот одговори дека Министерството за здравство, по случајот со 
Гостивар прави вонредни инспекциски надзори насекаде .Земен е примерок и од Пирава 
и резултатите покажале дека немало хлор и имало присуство на колиформни бактерии, па 
затоа веднаш е испратено известување за неисправност. Дали нешто затаило, дали лицето 
кое било задолжено не ставило хлор и ако е така, одговорно е тоа лице. Во 9 часот во сите 
водоводи имало 0,5 мг.хлор, а после 2 часа во водоводот во Пирава немало хлор. Пред 20 
години имало хлоринатори а сега има само во Валандово и Јосифово .За другите населени 
места набавката е  во тек. 

  
             Ерсан Фетиков   
1.Градоначалникот изјави дека со тоа што бараме податоци  се однесуваме како да сме 
полиција, а според Деловникот и Статутот на Општината  и Законот за локална самоуправа 
советниците имаат право да бараат информации од Општината и општинските институции 
бидејќи и советниците од опозицијата гласаат. Ако се случил некој немил настан 
одговорноста е на сите советници кои гласале, а градоначалникот не гласа. Тоа што 
сеуште нема одговор од ЈП Комунален сервис и од градинката не е во ред. 
 

Градоначалникот одговри дека добро е сега тие што се грижат за граѓаните, 
посебно тие кои привремено работат во Скопје, но каде биле во претходните 4 години , 
советници биле во 2 мандати. Рече дека Советот треба да има интегритет и не да се 
навредуваат колегите советници од позицијата. Рече дека тој не поставил прашање, туку 
го узурпирал  правото за советничко прашање со констатација и навреда кон другите 
советници. Ги праша зошто досега не се интересирале, туку сега од Скопје наеднаш 
покажуваат интерес. И замоли на разумно однесување. Рече дека како да сакаат да се 



случи нешто лошо, за да победат. Ги праша зошто тие  не гласаа за Кварталниот извештај 
на Буџетот на Општина Валандово. 
               Ерсан Фетиков одговори дека не гласале ЗА, затоа што ова не е нивен Буџет. Да 
биле  тие  на позиција, Буџетот ќе бил нивен и ќе гласале ЗА, а сега не е таков случај.   

 
  Немаше други советнички прашања и  во 17.30минути седницата беше затворена. 
 
 

 
           Записничар:                                                                                           Претседател на Совет на   
Соња Христова Јовановиќ                                                                                Општина Валандово  
                      Марија Чурлинова 
 
 


